
MUALLIFLIK HUQUQIDA KOMPYUTER 
DASTURLARINI HUQUQIY MUHOFAZA QILISHNI 
TAKOMILLASHTIRISHNING MILLIY VA XALQARO 

MEXANIZMLARI
Yakubova Iroda Bahramovna,

Toshkent davlat yuridik universiteti 
Intellektual mulk huquqi
 sho‘basi professori v.b., 

yuridik fanlar doktori

e-mail: i.yakubova@tsul.uz

Annotatsiya. Maqolada kompyuter dasturlarining intellektual mulk obyekti sifatidagi huquqiy tabiati, ularni 
muhofaza qilishning xalqaro va milliy asoslari hamda amaldagi huquqiy rejimning yetarlilik darajasi tahlil 
qilingan. Tadqiqotning dolzarbligi raqamli iqtisodiyot sharoitida dasturiy mahsulotlar iqtisodiy qiymat yaratish, 
innovatsiya va axborot xavfsizligining markaziy elementiga aylangani, ammo ularni himoya qilish mexanizmi koʻp 
hollarda faqat mualli�lik huquqi bilan cheklanib qolayotgani bilan belgilanadi. Tadqiqotda kompyuter dasturlarini 
muhofaza qilishning optimal huquqiy modelini aniqlash, mualli�lik huquqi, patent, tijorat siri va shartnomaviy 
mexanizmlarning oʻzaro nisbatini ochib berish, shuningdek, Oʻzbekiston qonunchiligini takomillashtirish boʻyicha 
amaliy takli�lar ishlab chiqish maqsad qilib belgilangan. Metodologik asos sifatida formal-yuridik, qiyosiy-huquqiy, 
tizimli va doktrinal tahlil usullaridan foydalanilgan. Natijada kompyuter dasturlarini himoya qilishning bazaviy 
rejimi mualli�lik huquqi ekani, biroq samarali himoyaga erishish uchun uni tijorat siri, litsenziyalash va cheklangan 
hollarda patent-huquqiy elementlar bilan toʻldirish lozimligi asoslangan. Shuningdek, dekompilyatsiya va 
adaptatsiya chegaralarini aniqlashtirish, ixtiyoriy roʻyxatdan oʻtkazishning daliliy ahamiyatini oshirish, raqamli 
dalillar va onlayn qaroqchilikka qarshi mexanizmlarni kuchaytirish taklif etilgan.  

Kalit soʻzlar: kompyuter dasturlari, mualli�lik huquqi, intellektual mulk, tijorat siri, dekompilyatsiya, 
litsenziyalash

НАЦИОНАЛЬНЫЕ И МЕЖДУНАРОДНЫЕ МЕХАНИЗМЫ СОВЕРШЕНСТВОВАНИЯ ПРАВОВОЙ 
ОХРАНЫ КОМПЬЮТЕРНЫХ ПРОГРАММ В АВТОРСКОМ ПРАВЕ

Якубова Ирода Бахрамовна,
доктор юридических наук, и. о. профессора 

сектора права интеллектуальной собственности
Ташкентского государственного юридического университета

Аннотация. В статье анализируются правовая природа компьютерных программ как объекта 
интеллектуальной собственности, международные и национальные основы их правовой охраны, 
а также степень достаточности действующего правового режима. Актуальность исследования 
обусловлена тем, что в условиях цифровой экономики программные продукты стали важным 
объектом коммерциализации результатов интеллектуальной деятельности, инновационного 
развития и обеспечения информационной безопасности, тогда как механизмы их защиты во 
многих случаях по-прежнему ограничиваются исключительно институтом авторского права. 

Целью исследования является определение оптимальной правовой модели охраны компьютерных 
программ, раскрытие соотношения авторско-правовых, патентно-правовых механизмов, режима 
коммерческой тайны и договорных инструментов, а также разработка практических предложений по 
совершенствованию законодательства Республики Узбекистан. В качестве методологической основы 
использованы формально-юридический, сравнительно-правовой, системный и доктринальный методы 
анализа. В результате исследования обосновано, что базовым режимом охраны компьютерных 
программ является авторское право, однако для обеспечения эффективной защиты его необходимо 
дополнять режимом коммерческой тайны, механизмами лицензирования, а в ограниченных 
случаях – патентно-правовыми инструментами. Кроме того, предложены меры по уточнению 
пределов декомпиляции и адаптации программ, повышению доказательственного значения 
добровольной регистрации, а также усилению механизмов использования цифровых доказательств и 
противодействия онлайн-пиратству.

Ключевые слова: компьютерные программы, авторское право, интеллектуальная собственность, 
коммерческая тайна, декомпиляция, лицензирование

NATIONAL AND INTERNATIONAL MECHANISMS FOR IMPROVING THE LEGAL PROTECTION OF 
COMPUTER PROGRAMS IN COPYRIGHT

Yakubova Iroda Bahramovna,
Acting Professor at the Department of 

Intellectual Property Law,
Tashkent State University of Law,

Doctor of Science in Law 

Abstract. The article analyzes the legal nature of computer programs as intellectual property objects, the 
international and national foundations for their protection, and the adequacy level of the current legal regime. 
The relevance of the research is determined by the fact that in the digital economy, software products have 
become a central element of economic value creation, innovation, and information security, but the mechanism 
for their protection is often limited only to copyright. The aim of the study is to determine the optimal legal model 
for the protection of computer programs, to reveal the relationship between copyright, patent, trade secret and 
contractual mechanisms, as well as to develop practical proposals for improving the legislation of Uzbekistan. 
Formal-legal, comparative-legal, systemic, and doctrinal analysis methods were used as the methodological basis. 
The research results substantiate that while copyright serves as the baseline for protecting computer programs, 
achieving effective protection requires supplementing it with trade secrets licencing, and, where appropriate, 
patent elements. It is also proposed to clarify the boundaries of decompilation and adaptation, increase the 
evidentiary signi�icance of voluntary registration, and strengthen mechanisms against digital evidence and 
online piracy. 

Keywords: computer programs, copyright, intellectual property, trade secret, decompilation, licensing

Kirish
Kompyuter dasturlari bugungi kunda oddiy 

texnik mahsulot emas, balki davlat boshqaruvi, 
moliya, taʼlim, logistika, elektron hukumat va xu-
susiy sektor raqamlashuvining huquqiy jihatdan 
himoyalanishi lozim boʻlgan mustaqil aktividir. 
Soʻnggi yillarda axborot-kommunikatsiya sohasi-
ning iqtisodiyotdagi ulushi va ahamiyati sezilarli 
ravishda oʻsdi, ya’ni rasmiy maʼlumotlarga koʻra, 
sohadagi yalpi qoʻshilgan qiymat oxirgi besh yilda 
oʻrtacha 24,8 foizga oʻsgan, tarmoqdagi bandlar 
soni esa 64,3 mingdan 108,8 ming nafarga, oʻzini 
oʻzi band qilganlar soni esa 10 mingdan 181 ming 

nafarga yetgan. Ayni paytda mamlakatda 
11,9 mingdan ortiq axborot-kommunikatsiya kor-
xonasi faoliyat yuritmoqda. Bu raqamlar dasturiy 
mahsulot va kodga boʻlgan huquqlarning huquqiy 
aniqligi iqtisodiy rivojlanish, investitsiya jozi-
badorligi va raqobatbardoshlik bilan toʻgʻridan 
toʻgʻri bogʻliq ekanini koʻrsatib beradi (President 
of Republic of Uzbekistan, 2020). 

Davlat xizmatlarining raqamlashuvi ham maz-
kur tadqiqotning dolzarbligini ko‘rsatib beradi. 
Rasmiy maʼlumotlarga koʻra, Yagona identi�ikatsi-
ya tizimi orqali 7 milliondan ortiq foydalanuvchi 
245dan ziyod axborot resursidan foydalanmoq-

da; Yagona interaktiv davlat xizmatlari portalida 
400 dan ortiq xizmat raqamli shaklda taqdim etil-
moqda va elektron xizmatlarga talab 937 ming-
dan 9,5 milliongacha oʻsgan. Bunday muhitda lit-
senziyasiz nusxa koʻchirish, serverda ishlayotgan 
koddan ruxsatsiz foydalanish, kelishuv shartlarini 
buzish, interfeys va APIlardan meʼyordan tashqa-
ri koʻchirib foydalanish kabi xavf-xatarlar huqu-
qiy muhofazani ancha murakkablashtiradi. Shu 
bois dasturlarni muhofaza qilishga oid anʼanaviy 
“kodni koʻchirishga qarshi” talqin yetarli emas; u 
raqamli bozor va litsenziya infratuzilmasi bilan 
birga oʻrganilishi kerak. 

Mazkur muammolar davlat siyosati dara-
jasiga ham chiqarilgan. Bilamizki, 2020-yil 
5-oktyabrdagi PF–6079-son farmon bilan “Raqamli 
Oʻzbekiston – 2030” strategiyasi tasdiqlangan, 
keyingi davrda esa raqamlashtirish va sunʼiy 
intellekt sohasida AT xizmatlari va dasturiy 
mahsulotlar eksportini 5 milliard AQSH dollariga 
yetkazish, sohada 300 ming yoshni band qilish, 
elektron hukumat indeksining yetakchi 30 davlati 
qatoriga kirish vazifalari ilgari surilgan. Demak, 
kompyuter dasturlarini huquqiy muhofaza 
qilish masalasi faqat muallif va foydalanuvchi 
oʻrtasidagi xususiy nizo emas, balki davlatning 
raqamli transformatsiya strategiyasiga xizmat 
qiluvchi institutsional masaladir. 

Maqolaning maqsadi – kompyuter dasturlari-
ni mualli�lik huquqi asosida muhofaza qilishning 
milliy va xalqaro mexanizmlarini tahlil qilish, 
amaldagi qonunchilikning kuchli va zaif to-
monlarini aniqlash hamda huquqiy muhofazani 
takomillashtirish boʻyicha ilmiy-amaliy takli�lar 
ishlab chiqishdan iborat. Ushbu maqsadga 
erishish uchun quyidagi masalalar yechiladi: 
birinchidan, kompyuter dasturining huquqiy 
tabiati va uning mualli�lik huquqi obyekti sifati-
dagi maqomi sharhlanadi; ikkinchidan, xalqaro 
standartlar, ya’ni Intellektual mulk huquqlari-
ning savdo bilan bogʻliq jihatlari toʻgʻrisidagi 
bitim (TRIPS), Butunjahon Intellektual Mulk 
Tashkilotining Mualli�lik huquqi to‘g‘risidagi 
shartnomasi (WCT) va Yevropa Ittifoqi yonda-
shuvlari milliy qonunchilik bilan qiyoslanadi; 
uchinchidan, adaptatsiya, dekompilyatsiya, 
roʻyxatdan oʻtkazish, litsenziyalash va huquqni 
amalga oshirish mexanizmlarining amaldagi mo-
dellari baholanadi; toʻrtinchidan, qonunchilikni 
takomillashtirishning normativ va institutsional 

yoʻnalishlari taklif qilinadi (World Intellectual 
Property Organization, 2019). 

Ushbu ilmiy maqolada kompyuter dasturlari 
uchun bazaviy va eng barqaror muhofaza rejimi 
mualli�lik huquqi hisoblanishi ko‘rib chiqiladi, 
chunki xalqaro va milliy qoidalar kodni ifoda 
shakli sifatida muhofaza qiladi. Biroq bu rejim 
universal emas: u algoritm, interfeys gʻoyalari, 
operatsion prinsiplar yoki sof funksional ye-
chimlarni toʻliq qamrab olmaydi. Shu sababli 
mualli�lik huquqi litsenziya, tijorat siri, texnik 
himoya vositalari va ayrim texnik yechimlarda 
patent-huquqiy instrumentlar bilan toʻldirilishi 
kerak. 

Mavjud adabiyotlarni shartli ravishda toʻrt 
guruhga ajratish mumkin. Birinchi guruh das-
turlarni asosan mualli�lik huquqi obyekti sifatida 
koʻradi; bu yoʻnalishda Butunjahon Intellektual 
Mulk Tashkiloti (BIMT)ning rasmiy sahifalari va 
Bentli hamda Shermanning umumiy intellektual 
mulk doktrinasiga oid ishlari mualli�lik huquqini 
asosiy rejim sifatida talqin qiladi (Bently & Sher-
man, 2014). Ikkinchi guruh patent va dasturiy 
ta’minot bilan bog‘liq ixtirolar (software-related 
inventions) masalasiga eʼtibor qaratadi; bu yerda 
BIMT dasturiy ta’minot patentlari (software 
patents) masalasida toʻliq uyg‘unlashuv yoʻqligini 
tan oladi. Uchinchi guruh dekompilyatsiya, o‘zaro 
muvo�iqlik (interoperability) va dasturlararo in-
terfeyslar (program interfaces) muammosiga ix-
tisoslashgan. Shuningdek, Shemtov, Widła va Top 
System ishi boʻyicha tahlillar huquq egalarining 
huquqlari va interfeys himoyasi chegaralari doi-
miy munozarada ekanini koʻrsatadi. Toʻrtinchi 
guruh axborot regulyatsiyasi va manba kodi mu-
hofazasi kabi yangi yoʻnalishlarga tegishli boʻlib, 
Mitchell, Let va Tang manba kodining regulyativ 
ahamiyatini SI huquqi doirasida muhokama 
qiladi (Mitchell et al., 2023). Ushbu ishlardan 
koʻrinib turibdiki, adabiyotlarda asosan dokt-
rinal, qiyosiy va sud amaliyoti (case-law) tahlil 
usullari ustun; sof statistik yoki katta ma’lumot-
lar bazalariga asoslangan tadqiqotlar nisbatan 
kamdir.

Mahalliy huquqshunoslikda mualli�lik hu-
quqi, jamoaviy boshqaruv va sunʼiy intellekt 
bilan bogʻliq muammolar yuzasidan ishlangan 
tadqiqotlar intellektual mulk sohasida normativ 
aniqlik va huquqlarni amalga oshirish masalalari-
ga eʼtibor qaratadi. Xususan, olimlarning tadqiqot 

ishlarida mualli�lik huquqlarini boshqarish, hu-
quq egalari manfaatlari va xorijiy tajriba qiyosiy 
jihatdan yoritiladi. Biroq mahalliy adabiyotlarda 
aynan kompyuter dasturlarining server tomon-
lama foydalanilishi, litsenziya tekshiruvi, raqamli 
izlar va dekompilyatsiya huquqlari kabi maxsus 
masalalar hali ham chuqur institutsionallashgan 
tadqiqot obyektiga aylanmagan. Shu nuqtayi 
nazardan, ushbu maqola mualli�lik-huquqiy 
umumiy doktrina bilan dasturiy ta’minotga xos 
muammolar oʻrtasidagi boʻshliqni toʻldirishga 
yoʻnaltirilgan (Yakubova, 2023). 

Metodlar
Tadqiqot uchta oʻzaro bogʻliq qismdan 

iborat. Birinchi qismda xalqaro huquqiy stan-
dartlar tahlil qilindi, ya’ni TRIPSning 9-10-mod-
dalari, WCTning raqamli muhitga oid qoidalari, 
BIMTning dasturiy ta’minotni huquqiy himoya 
qilish (software protection) boʻyicha rasmiy 
pozitsiyalari va Yevropa Ittifoqining 2009/24/
EC Direktivasi qiyosiy oʻrganildi. Bu qismning 
vazifasi dasturlarning xalqaro huquqda qanday 
kvalifikatsiya qilinishini va gʻoya/ifoda dixoto-
miyasi, originallik, tayyorlov dizayn materialla-
ri hamda huquq egalarining huquqlari qanday 
shakllanganini aniqlashdan iborat boʻldi 
(World Intellectual Property Organization, 
n.d.). 

Ikkinchi qism milliy qonunchilikni qamrab 
oldi. Bu yerda “Mualli�lik huquqi va turdosh 
huquqlar toʻgʻrisida”gi qonun, “Elektron hisob-
lash mashinalari uchun yaratilgan dasturlar va 
maʼlumotlar bazalarining huquqiy muhofazasi 
toʻgʻrisida”gi qonun, intellektual mulkka oid 
ishlar boʻyicha Oliy Sud Plenumi qarori, EHM das-
turlarini roʻyxatdan oʻtkazishni yengillashtiruvchi 
2024-yilgi maʼmuriy oʻzgarishlar, shuningdek, 
buzilgan huquqlar uchun toʻlov va kompensatsiya 
mexanizmlarini kuchaytiruvchi 2024-yildagi 
qonunchilik yangilanishlari tahlil qilindi. Bu bos-
qichda norma matni, huquqiy tushunchalar, istis-
nolar, shartnomaviy rejim va protsessual jihatlar 
bir-biri bilan bogʻlab koʻrib chiqildi. 

Uchinchi qismda ochiq rasmiy maʼlumotlar 
yordamida tadqiqot obyektini tavsi�lovchi asosiy 
dinamika, ya’ni rivojlanish baholandi. Bu yerda 
axborot-kommunikatsiya sohasida bandlik, oʻzini 
oʻzi band qilish, raqamli xizmatlar talabining 
oʻsishi, davlatning elektron xizmatlar infratuzil-

masi va EHM dasturlarini roʻyxatdan oʻtkazish/
reyestr infrastrukturasiga oid institutsional 
oʻzgarishlar tahlil qilindi. Shu bilan birga, EHM 
dasturlarining yilma-yil rasmiy roʻyxatdan 
oʻtkazilishi boʻyicha yaxlit ochiq statistik jihatlar 
aniqlashtirilmagan, shu sababli natijalar qismida 
huquqiy va institutsional dinamika ustuvorlik 
kasb etdi. 

Asosiy metodlar quyidagilar boʻldi: formal-
yuridik metod – norma matni, tushunchalar, 
imperativ va dispozitiv qoidalarni talqin qilish 
uchun; qiyosiy-huquqiy metod – xalqaro va milliy 
normalarni solishtirish uchun; tizimli metod – 
mualli�lik huquqi, tijorat siri, litsenziya, texnik 
vositalar va sud amaliyotini yagona muhofaza 
portfeli sifatida baholash uchun; tarixiy-huquqiy 
metod – 1994-yildan 2024–2026-yillargacha 
boʻlgan islohotlar dinamikasini koʻrsatish uchun. 
Tadqiqot obyekti sifatida kompyuter dasturlarini 
yaratish, ulardan foydalanish va muhofaza qilish 
bilan bogʻliq ijtimoiy-huquqiy munosabatlar; 
predmeti esa mazkur munosabatlarni tartibga 
soluvchi milliy va xalqaro huquqiy mexanizmlar. 
Shuningdek, maqolaning asosiy xarakteri norma-
tiv-doktrinal hisoblanadi. 

Natijalar
Tahlil shuni koʻrsatadiki, kompyuter das-

turlarini muhofaza qilishning dolzarbligi uchta 
oʻzaro bogʻliq dinamika: iqtisodiy, davlat raqam-
lashuvi va huquqiy-institutsional dinamikalar 
bilan belgilanadi. Xususan,  iqtisodiy dinamika 
dasturiy taʼminot va axborot-kommunikatsiya 
sohasining kengayishi, raqamli mehnat bozori-
ning oʻsishi va AT xizmatlari eksportini keskin 
oshirish boʻyicha davlat maqsadlari bilan ifoda-
lanadi. Davlat raqamlashuvi dinamikasida esa 
elektron xizmatlardan foydalanuvchilar soni va 
xizmatlar hajmining katta surʼatda oʻsishi das-
turiy mahsulotning amalda qanchalik markaziy 
oʻrin tutayotganini koʻrsatadi (1-jadval). Huqu-
qiy-institutsional dinamika 1994-yilgi maxsus 
qonundan boshlab 2024-yilgi kompensatsiya va 
registratsiya mexanizmlarigacha boʻlgan islohot-
lar orqali ifodalanadi. Shu sababli huquqiy muho-
fazaga oid masalalar oxirgi foydalanuvchi nusxa-
si (end-user copy) modeli bilan cheklanmasdan, 
platforma (platform), bulutli (cloud), litsenziya 
va raqamli dalil modellarini ham qamrab olishi 
kerak bo‘ladi. 

1-jadval 
Kompyuter dasturlarini huquqiy muhofaza qilish dolzarbligini koʻrsatuvchi asosiy dinamika

 Koʻrsatkich Boshlangʻich 
nuqta Joriy/keyingi nuqta  Huquqiy ahamiyati

Axborot-kommunikat-
siya tarmogʻida bandlar 

soni

64,3 ming nafar 
(2017)

108,8 ming nafar 
(2026)

Dasturiy mahsulotlar aylanmasi va 
litsenziya munosabatlari koʻlamini 
oshiradi

Oʻzini oʻzi band qilganlar 10 ming nafar 181 ming nafar Mustaqil developer, frilancer va 
platforma (platform) mehnati uchun 
huquqiy aniqlik zarur

Elektron xizmatlarga 
talab

937 ming 9,5 million Dasturiy tizimlardan ommaviy foyda-
lanish huquqlarni ta’minlash (enfor-
cement)ni murakkablashtiradi

ID tizimi orqali ulangan 
resurslar

— 245 + resurs Davlat axborot tizimlarida kod va 
litsenziya xav�lari ortadi

YIDXPdagi elektron 
xizmatlar

— 400 + xizmat Dasturiy ta’minot komplayensi
(software compliance) va xizmat 
koʻrsatish shartnomalari ahamiyati 
kuchayadi

EHM dasturlarini 
roʻyxatdan oʻtkazish 

tartibi

markazlashgan 
tartib

2024-yildan DXM 
va my.gov.uz orqali 

topshirish, QR hujjat

Dalillashtirish va hujjatlashtirish 
infratuzilmasi yaxshilanadi

Manba: rasmiy davlat va hukumat manbalari asosida tuzildi. 

dasturlari va operatsion tizimlarni mualli�lik hu-
quqi obyekti deb tan oladi. Qonunning 10-mod-
dasiga muvo�iq, mualli�lik huquqi asar yaratilgan 
faktning oʻziga koʻra vujudga keladi va uning 
yuzaga kelishi uchun roʻyxatdan oʻtkazish yoki 
boshqa rasmiyatchilik shart emas. Shuningdek,  
qonunning 35-moddasi esa muhofaza muddatini 
muallifning hayoti va vafotidan keyin yetmish yil 
qilib belgilaydi. Demak, milliy modelda avtomatik 
muhofaza, kodning ikki asosiy shaklini qamrab 
olish va uzoq muddatli huquqiy barqarorlik 
prinsiplari mustahkamlangan (Republic of Uzbe-
kistan, 2006). 

1994-yilgi 1060-XII-sonli qonun mazkur 
bazaviy rejimni maxsus dasturiy ta’minotga oid 
normalar bilan toʻldiradi. Ushbu qonun bilan be-
riladigan huquqiy himoya har qanday dasturlash 
tilida va har qanday shaklda ifodalanishi mumkin 
boʻlgan EHM dasturlarining barcha turlariga, shu 
jumladan, boshlangʻich matn va obyekt kodiga 
nisbatan ham tatbiq etiladi. Ayni vaqtda qonun 
dastur yoki maʼlumotlar bazasining gʻoya va prin-
siplariga, interfeys hamda algoritmni tashkil qilish 

TRIPS 10.1-moddasiga koʻra, kompyuter das-
turlari, manba yoki obyekt kodidan qatʼi nazar, 
Bern konvensiyasi asosida adabiy asar sifatida 
muhofaza qilinadi. WCT esa raqamli muhit uchun 
shu rejimni yanada mustahkamlab, kompyuter 
dasturlari “qanday ifoda shaklida boʻlishidan qatʼi 
nazar”, mualli�lik huquqi  bilan himoya qilinishi 
lozimligini belgilaydi. WIPOning rasmiy izohlari 
ham mualli�lik huquqini dasturiy ta’minot uchun 
umumqabul qilingan standart rejim sifatida tav-
si�laydi, dasturiy ta’minot bilan bog‘liq ixtirolarga 
nisbatan patent muhofazasi esa mamlakatlarga 
qarab farq qilishini qayd etadi. Bu xulosadan ke-
lib chiqib, xalqaro standart mualli�lik huquqining 
markaziy rolini inkor etmaydi; aksincha, patent 
va boshqa muhofaza hujjatlarini uning ustidan 
qoʻshimcha qatlam sifatida koʻradi. 

Milliy qonunchilik ham ana shu model bilan 
hamohang hisoblanadi. OʻRQ–42-sonli qonunning 
6-moddasida barcha turdagi EHM dasturlarini, 
jumladan, har qanday dasturlash tilida va har 
qanday shaklda, boshlangʻich matn hamda obyekt 
kodida ifodalanishi mumkin boʻlgan amaliyot 

gʻoyalari va prinsiplariga, shuningdek, dasturlash 
tillariga muhofaza tatbiq etilmasligini aniq belgi-
laydi. Bu yerda milliy huquq mualli�lik huquqining 
gʻoya/ifoda chegarasini aniqlashtirgan holda 
funksional va mavhum yechimlarni emas, ifoda-
ning oʻzi muhofaza qilinishini ochiq tan oladi. 

Shuningdek, qonuniy egalik qiluvchining 
huquqlari sohasida ham muhim natija kuzatiladi. 
Mamlakatimizning 1060-XII-son qonuni 12-mod-
dasi qonuniy nusxa egasiga dasturni uning vazi-
fasiga monand ishlatish, EHMga yozish, xotirada 
saqlash, aniq koʻrinib turgan xatolarni tuzatish, 
shartnomada boshqacha qoida nazarda tutilma-
gan boʻlsa, adaptatsiya qilish, arxivlash maqsadi-
da nusxa tayyorlash hamda oʻzaro hamkorlikda 
ishlash uchun zarur axborotni boshqa manbadan 
olish mumkin boʻlmaganda muayyan shartlar 
asosida dekompilyatsiya qilishga ruxsat beradi. 
Bu holat, ayniqsa, muhimdir, ya’ni milliy qonun 
huquq egasining mutlaq huquqi bilan qonuniy 
foydalanuvchi manfaatlari oʻrtasida muayyan 
balans oʻrnatgan. Ammo amaliyotda “adaptatsi-
ya”, “modi�ikatsiya” va “dekompilyatsiya” chega-
ralarining yetarlicha detallashmagani huquqiy 
noaniqlikka sabab boʻlishi mumkin (Republic of 
Uzbekistan, 1994). 

Qiyosiy natijalar ham shu jihatlarni tasdiqlay-
di. Yevropa Ittifoqining 2009/24/EC Direktivasiga 
muvo�iq, kompyuter dasturlari copyright orqali 
adabiy asar sifatida muhofaza qilinadi, tayyorlov 
dizayn materiallari ham qamrab olinadi, biroq 
dasturning har qanday elementi asosidagi gʻoya 
va prinsiplar, shu jumladan, interfeyslar asosidagi 
gʻoya va prinsiplar muhofaza qilinadigan obyekt 
hisoblanmaydi (European Parliament and Co-
uncil, 2009). Top System ishi boʻyicha zamonaviy 
tahlillar qonuniy xaridor xato tuzatish uchun das-
turni qisman yoki toʻliq dekompilyatsiya qilishi 
mumkinligini, ammo bu huquq zarurat va propor-
sionallik bilan cheklanishini koʻrsatadi. Demak, 
Oʻzbekiston qonunchiligidagi maxsus qoidalar 
umumiy huquqiy yoʻnalishdan chetga chiqmaydi, 
lekin ularni amaliyot uchun aniqlashtirish zarur. 

Huquqni amalga oshirish sohasida ham 
bir qator ilmiy-amaliy natijalar mavjud. OʻRQ-
42-sonli qonunning 62-moddasi obyektning 
buzilish tarkiblarini, 63-modda texnik himoya 
vositalarini, 65–66-moddalar esa himoya usulla-
ri, zarar va boy berilgan foydani qoplash hamda 
kontrafakt nusxalarni musodara qilish tartibini 

belgilab beradi. Shuningdek, 2023-yilda qabul 
qilingan Oʻzbekiston Respublikasi Oliy Sudi Ple-
numining 19-son qarori litsenziya va huquqlarni 
oʻtkazish shartnomalarini roʻyxatdan oʻtkazishga 
oid tushuntirishlar berdi, mualli�lik huquqiga 
oid nizolarda ifoda shakli va mazmun element-
larini farqlash lozimligini koʻrsatdi (Plenum of 
the Supreme Court of the Republic of Uzbekis-
tan, 2023). 2024-yilgi OʻRQ–959-sonli qonun 
esa intellektual mulk obyektlaridan qonunga 
xilof foydalanilganda tovon toʻlash mexanizmini 
kuchaytirishga qaratilgan (Republic of Uzbekis-
tan, 2024). Bularning barchasi Oʻzbekistonda 
dasturiy ta’minotni amalga oshirish yoʻnalishi 
bosqichma-bosqich kuchayib borayotganini 
anglatadi. 

Shu bilan birga, institutsional infratuzilma 
ham sezilarli yangilangan (2-jadval). “Faol 
muallif” reyestrida Adliya vazirligi huzuridagi 
intellektual mulk organi tomonidan roʻyxatdan 
oʻtkazilgan EHM dasturlari va maʼlumotlar ba-
zalari haqida maʼlumotlar saqlanadi. 2024-yil 
1-iyuldan esa EHM dasturlari va maʼlumotlar 
bazalarini roʻyxatdan oʻtkazish uchun talabnoma-
larni Davlat xizmatlari markazlari hamda YIDXP/
my.gov.uz orqali topshirish, shu bilan birga, QR-
kod bilan muhofazalangan elektron hujjat berish 
tartibi joriy qilingan. Bu oʻzgarishlar muhofaza 
huquqining yuzaga kelishini emas, balki dalil-
lashtirish va huquqni boshqarish infratuzilmasini 
yengillashtiradi; demak, avtomatik mualli�lik hu-
quqi prinsipi bilan ixtiyoriy roʻyxat infratuzilmasi 
oʻzaro raqib emas, balki bir-birini toʻldiruvchi 
institutlardir. 

Tadqiqotning eng muhim ilmiy-amaliy natijasi 
– kompyuter dasturlari uchun “koʻp qatlamli mu-
hofaza modeli”ni asoslash. Bu modelda mualli�lik 
huquqi bazaviy qatlamni tashkil qiladi. Tijorat 
siri koʻproq oshkor etilmagan kod, arxitektura 
va nou-xauni muhofaza qiladi. Litsenziya va 
shartnomalar foydalanish hajmi, audit, yangilash, 
texnik xizmat koʻrsatish va hududiy cheklovlarni 
boshqaradi; texnik himoya vositalari esa huquq-
buzarlik xav�ini texnologik darajada pasaytiradi. 
Patent faqat muayyan texnik yechimlardagina 
qoʻllanadi. Ushbu model xalqaro manbalar, milliy 
qonunchilik va huquqni amalga oshirish amaliyo-
ti bilan mos keladi, shuning uchun uning samara-
dorligi nazariy emas, balki institutsional jihatdan 
asoslangan. 

2-jadval
Kompyuter dasturlarini muhofaza qilishning huquqiy-institutsional evolyutsiyasi

Davr
(yil)

Asosiy hujjat yoki 
voqea Mazmuni Amaliy ahamiyati

1994 1060-XII-sonli 
qonun

EHM dasturlari va MBlar uchun 
maxsus qonun qabul qilindi

Dasturiy ta’minot uchun maxsus
(software-speci�ic) huquqiy rejimi 
s h a k l l a n d i

2005 Bern konvensiyasiga 
qoʻshilish

Mualli�lik huquqining xalqaro 
minimal standartlari bilan 
uygʻunlashuv

Formalliksiz muhofaza tamoyili kuchaydi

2006 OʻRQ–42-sonli 
qonun

Barcha turdagi EHM dasturlari 
mualli�lik huquqi obyekti sifatida 
mustahkamlandi

Kodning milliy mualli�lik huquqi 
(copyright) rejimi aniqlashtirildi

2019 WCTga qoʻshilish Raqamli muhitga oid xalqaro 
copyright standarti qabul qilindi

Onlayn va raqamli foydalanishda xalqaro 
uygʻunlashuv oshdi

2023 Oliy Sud Plenumi 
19-sonli qaror

Litsenziyalar va mualli�lik nizolari 
boʻyicha tushuntirishlar

Sud amaliyoti prognozlanuvchanligi 
oshdi

2024 OʻRQ–959-sonli 
va yangilangan 

maʼmuriy jarayonlar

Tovon mexanizmi kuchaytirildi, 
my.gov orqali roʻyxatdan oʻtkazish 
yoʻlga qoʻyildi

Huquqlarni ta’minlash (enforcement) va 
dalillashtirish instrumentlari yaxshilandi

Manba: xalqaro va milliy rasmiy manbalar asosida tuzildi. 

Natijalarning haqqoniyligi, birinchi navbat-
da, manbalar iyerarxiyasi bilan taʼminlanadi. 
Tadqiqot markaziga rasmiy qonunlar, xalqaro 
shartnomalar, sud tushuntirishlari va davlat or-
ganlari maʼlumotlari qoʻyildi. Ikkinchidan, qiyosiy 
huquqiy materiallar – TRIPS, WCT, WIPO izohlari 
va Yevropa Ittifoqining dasturiy ta’minot bo‘yicha 
Direktivasi (EU Software Directive) – Oʻzbekiston 
modelini xalqaro modellar bilan solishtirish im-
konini berdi. Uchinchidan, ilmiy adabiyotlar bu 
norma va institutlarning nazariy asosini tushun-
tirishga xizmat qildi. Albatta, EHM dasturlarining 
huquqbuzarliklar kesimidagi toʻliq milliy statistik 
qator, shuningdek, dasturiy ta’minotga oid nizo-
lar boʻyicha yagona ommaviy nizoli ishlar bazasi 
aniqlashtirilmagan; shu sababli maqola miqdoriy 
emas, normativ va institutsional haqqoniylikka 
tayanadi. 

Muhokama
Mualli�lik huquqini kompyuter dasturlari 

uchun eng toʻgʻri boshlangʻich rejim deb qabul 
qilamiz, chunki xalqaro va milliy huquq aynan 
shu yoʻnalishni tanlagan. Bu yerda bahs “Dasturiy 
ta’minotni mualli�lik huquqi bilan muhofaza qi-
lish kerakmi?” degan savolda emas, balki shu mu-
hofazaning obyekti qayerda boshlanib, qayerda 

tugashiga oid savolda mavjuddir. Kod, tayyorlov 
dizayn materiallari, ayrim ekran ifodalari va nus-
xa koʻchirish huquqi muhofaza qilinadi. Lekin al-
goritmning oʻzi, interfeysdagi gʻoya va prinsiplar, 
funksional natijaning abstrakt hal qilingan usuli 
copyrightning predmeti emas. Shuning uchun 
dasturiy ta’minot sohasida mualli�lik huquqini 
cheksizlashtirish emas, balki aniq chegaralash 
muhim. Bu jihatda OʻRQ–42 va 1060-XII qonun-
laridagi gʻoya/ifoda ajratilgan yondashuv toʻgʻri, 
lekin amaliyot uchun yanada uni aniqlashtirish 
kerak. 

Shu bilan birga, “dasturni faqat mualli�lik 
huquqi himoya qiladi, boshqa hech narsa kerak 
emas” degan pozitsiyani ham qoʻllab boʻlmaydi. 
Bu sodda va eskirgan qarash hisoblanadi. Haqiqiy 
bozorda dasturiy ta’minot kod emas, balki xizmat, 
servis, obuna, API, platforma integratsiyasi va 
bulutli arxitektura bilan yashaydi. Bu yerda lit-
senziya shartnomasi, audit sharti, access control, 
NDA, tijorat siri va DRMsiz huquqiy muhofaza 
to‘liq bo‘lmay qoladi. WIPO ham dasturiy ta’mi-
not uchun mualli�lik huquqi va patent turlicha 
funksiya bajarishini tan oladi. Demak, kompleks 
yondashuvni rad etish, avvalambor, huquqiy 
emas, amaliy xato boʻladi. 

Sohaga oid maxsus va tizimli empirik 
maʼlumot yetishmasligi tadqiqotni o‘rganishdagi 
qiyinchilikdir. EHM dasturlarining yilma-yil 
roʻyxatdan oʻtkazilishi, litsenziya boʻyicha nizo-
lar soni, kontrafakt dasturiy ta’minot boʻyicha 
maʼmuriy va jinoiy ishlarning aniq tahliliy 
qatori ommaga bir joyda jamlangan koʻrinishda 
taqdim etilmagan. Bu holat ilmiy baholashni 
qiyinlashtiradi, ya’ni normativ reformalar taklif 
qilinadi, ammo ularning ta’sir darajasi doim ham 
o‘rganilmaydi. Shuning uchun kelgusi tadqiqotlar 
uchun rasmiy statistik byulleten, dasturiy ta’minot 
bo‘yicha nizolar reyestri va muntazam monitoring
juda muhim. Huquqshunoslikda empirik zai�likni 
yashirish odatiy ilmiy muammolarni chuqurlash-
tiradi xolos. 

Ikkinchi toʻsiq esa tushunchaviy noaniqlik. 
Adaptatsiya, modi�ikatsiya, dekompilatsiya, o‘za-
ro moslik testi va xatolarni tuzatish oʻrtasidagi 
farq qonun matnida mavjud boʻlsa-da, barcha 
amaliy vaziyatlar uchun yetarlicha ishlab chiqil-
magan. Xususan, server dasturiy ta’minot, SaaS 
va API-based systems sharoitida “qonuniy egalik 
qiluvchi” maqomi, ruxsat etilgan harakatlar va 
shartnomani bekor qilish chegaralari murakkab-
lashadi. Top System atro�idagi Yevropa bahslari 
ham shu nuqtani koʻrsatadi. Bunda muammo 
normalarning yoʻqligida emas, ularning zamona-
viy dasturiy ta’minot arxitekturasini tatbiq qilish-
dadir. Milliy qonunchilik ana shu murakkablikni 
hozircha umumiy formula bilan qamrab olgan, 
lekin detalizatsiyasiz amaliyotda turlicha talqin 
xav�i saqlanib qoladi. 

Formal-yuridik metodning afzalligi shundaki, 
u norma matni va huquqiy konstruksiyalarni 
aniq ochib beradi; ammo uning kamchiligi bozor 
amaliyoti va texnologiya dinamikasini yetarli 
oʻlchamda koʻrsatmasligidir. Qiyosiy-huquqiy 
yondashuv esa minimal xalqaro standart va 
milliy huquqning farqini koʻrsatishni kuchaytirib 
beradi: TRIPS va WCT dasturiy ta’minotni adabiy 
asar deb kvali�ikatsiya qilishi, YIning dasturiy 
ta’minot bo‘yicha Direktivasining interfeys 
va gʻoyalarni muhofaza doirasidan chiqarishi 
hamda huquq egasi huquqlarini belgilashi milliy 
islohotlar uchun tayyor asos bo‘ladi (U.S. Copy-
right Of�ice, 2021). Lekin qiyosiy yondashuv ham 
lokal bozordagi protsessual va institutsional 
cheklovlarni avtomatik hal qila olmaydi. Shu 
bois, �ikrimizcha,  dasturiy ta’minot qonunida 

eng samarali model formal-yuridik, qiyosiy va 
cheklangan empirik tahlilni birlashtirgan gibrid 
metodologiyadir. 

Boshqa tadqiqotlar bilan solishtirganda 
ushbu ilmiy maqola Shemtov (2023) va Widła 
(2023) ishlaridagi o‘zaro moslashuvchanlik, 
qonuniy sotib oluvchi va dekompilyatsiya mu-
ammosini tahlil qildi. Freedman (2000) ilmiy ma-
qolasida dasturiy ta’minotni himoya qilishning 
qoʻshimcha jihati sifatida maʼqullaydi, lekin pa-
tentni dasturlar uchun universal yechim sifatida 
baholovchi yondashuvga qoʻshilmaydi. Bu yerda 
aniq aytish kerak: “dasturiy ta’minotni patent 
bilan himoya qilaveramiz, mualli�lik huquqi shart 
emas” degan pozitsiya doktrinal jihatdan ham, 
xalqaro qoidalar nuqtayi nazaridan ham zaif. 
Aksincha, mualli�lik huquqi markazda, patent esa 
faqat ayrim texnik natija beruvchi yechimlarda 
cheklangan qoʻshimcha vosita sifatida koʻrilishi 
kerak. Mahalliy islohotlar ham xuddi shu aniq 
shaklni olishi darkor. 

Xulosa
Olingan natijalar shundan dalolat beradiki, 

kompyuter dasturlarini muhofaza qilishda milliy 
va xalqaro huquqning asosiy yo‘nalishi toʻgʻri 
tanlangan: dasturlar mualli�lik huquqi orqali 
adabiy asar sifatida muhofaza qilinadi, muhofaza 
avtomatik yuzaga keladi, manba kodi va obyekt 
kodi qamrab olinadi, gʻoya va prinsiplar esa mu-
hofaza doirasidan tashqarida qoladi. Oʻzbekiston 
qonunchiligi bu standartlarni qabul qilgan va 
soʻnggi yillarda sud tushuntirishlari, kompensat-
siya mexanizmi va roʻyxat infratuzilmasi orqali 
ularni kuchaytirishga harakat qilmoqda. Biroq 
amaldagi model zamonaviy dasturiy ta’minot 
ekotizimining barcha xususiyatlarini toʻliq 
qamrab olmaydi. Ayniqsa, qonuniy foydalanish, 
dekompilyatsiya, litsenziya, texnik himoya 
vositalari va raqamli dalillar sohasida yanada 
aniqlikka muhtoj. 

Shundan kelib chiqib, quyidagi takli�lar ilgari 
suriladi. 

Birinchidan, “Elektron hisoblash mashina-
lari uchun yaratilgan dasturlar va maʼlumotlar 
bazalarining huquqiy muhofazasi toʻgʻrisida”gi 
1060-XII-son Qonunda “adaptatsiya”, “modi�i-
katsiya”, “dekompilyatsiya” va “oʻzaro hamkor 
ishlash uchun zarur axborot” tushunchalarini 
aniqroq normativ mezonlar bilan boyitish lo-
zim. 

Ikkinchidan, EHM dasturlarini roʻyxatdan 
oʻtkazishda dasturiy ta’minot identi�ikatsiyasini 
belgilaydigan minimal texnik va huquqiy stan-
dartlar, jumladan, kod fragmentlari, versiya, funk-
sional yozuv va metadata boʻyicha usullar ishlab 
chiqilishi kerak. 

Uchinchidan, litsenziya nizolari va huquq-
buzarliklarda raqamli dalillar, ya’ni log, access 
history, activation data, hash va deployment 
recordlarni baholashga qodir ixtisoslashgan 
ekspert infratuzilmasi yaratilishi maqsadga 
muvo�iq. 

Toʻrtinchidan, dasturiy ta’minot qaroqchiligi 
va litsenziyani suiiste’mol qilish boʻyicha max-
sus monitoring mexanizmlari rivojlantirilishi 
zarur. 

Beshinchidan, ilmiy va amaliy baholash uchun 
EHM dasturlari muhofazasiga oid rasmiy yillik 
statistik byulleten eʼlon qilinishi kerak. Mana shu 
choralar mualli�lik huquqini saqlab qolgan holda 
dasturiy ta’minotni himoya qilishni real raqamli 
muhitga moslashtiradi. 

Shuningdek, kompyuter dasturlarini mu-
alli�lik huquqi doirasida himoya qilishda faqat 
huquqiy normalarni belgilash yetarli emas, 
balki ularning amalda ishlash mexanizmlarini 
kuchaytirish ham muhim ahamiyatga ega. 

Xususan, dasturiy mahsulotlarni noqonuniy 
nusxalash, internet orqali ruxsatsiz tarqatish, 
litsenziya shartlarini buzish va dastur kodidan 
noqonuniy foydalanish holatlariga nisbatan 
samarali nazorat va javobgarlik choralarini ku-
chaytirish zarur.

Tadqiqot natijalari shuni ko‘rsatadiki, O‘z-
bekiston qonunchiligida kompyuter dasturlari 
mualli�lik huquqi obyekti sifatida tan olingan 
bo‘lsa-da, ularni zamonaviy raqamli muhitda 
himoya qilish masalasi yanada aniq va batafsil 
tartibga solinishga muhtoj. Ayniqsa, sun’iy 
intellekt yordamida yaratilgan dasturlar, ochiq 
kodli dasturiy ta’minot, bulutli texnologiyalar 
va transchegaraviy raqamli xizmatlar bilan 
bog‘liq huquqiy masalalar bo‘yicha alohida nor-
malar ishlab chiqilishi maqsadga muvo�iq. Shu 
sababli milliy qonunchilikni xalqaro standartlar 
bilan uyg‘unlashtirish, dasturiy mahsulotlarni 
ixtiyoriy ro‘yxatdan o‘tkazish tizimini sodda-
lashtirish, muallif va huquq egalarining huquq-
larini himoya qilish bo‘yicha raqamli monitoring 
mexanizmlarini joriy etish taklif etiladi. Bu esa 
nafaqat mualli�lik huquqlarining samarali himo-
yasini ta’minlaydi, balki mamlakatda AT sohasi, 
raqamli iqtisodiyot va innovatsion tadbirkorlik 
rivojlanishiga ham ijobiy ta’sir ko‘rsatadi.

